
ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻ

2020 ԹՎԱԿԱՆԻ ԱՌԱՋԻՆ ԵՌԱՄՍՅԱԿԻ ԳՈՐԾՈՒՆԵՈՒԹՅԱՆ 

Պետական գույքի կառավարման կոմիտեն (այսուհետ` Կոմիտե) հաշվետու ժամանակահատվածում իրականացրել է ՀՀ օրենքներով և ՀՀ կառավարության որոշումներով կանոնակարգված հետևյալ կանոնադրական գործառույթները. պետական գույքի հաշվառում, մասնավորեցում, օտարում, պետական մասնակցությամբ առևտրային կազմակերպությունների լուծարում, տարածքների վարձակալության և անհատույց օգտագործման տրամադրում, շենք, շինությունների ընդհանուր տարածքների սպասարկում, պետական սեփականություն հանդիսացող շենք, շինությունների տանիքներին և ձեղնահարկերում ալեհավաքների տեղադրման թույլտվության տրամադրում, պետական գույքի բնագավառում կնքված գործարքներից բխող պայմանագրային պարտավորությունների կատարման նկատմամբ վերահսկողության իրականացում, ինչպես նաև Կոմիտեի ենթակայությանը հանձնված մասնավորեցման ենթակա պետական մասնակցությամբ առևտրային կազմակերպությունների կառավարում և պետական մասնակցությամբ այլ առևտրային կազմակերպությունների գործունեության կառավարման համակարգում։ 

Նշված բնագավառներում բարեփոխումներ իրականացնելու նպատակով ՀՀ կառավարություն են ներկայացվել մի շարք ՀՀ կառավարության որոշման նախագծեր, մշակվել են նաև մի շարք ՀՀ կառավարության որոշման նախագծեր, որոնք նախատեսվում են հնարավորինս սեղմ ժամկետում օրենսդրությամբ սահմանված կարգով դնել շրջանառության մեջ (բարեփոխումների բնագավառում կատարված աշխատանքներն ավելի մանրամասն ներկայացված են բարեփոխումների բաժնում)։ 


Հաշվետու ժամանակաշրջանում կատարված աշխատանքների արդյունքները ներկայացվում են ըստ պետական գույքի կառավարման բնագավառների.

1.Պետական մասնակցությամբ առևտրային կազմակերպությունների (այսուհետ՝ կազմակերպություն) կառավարում և համակարգում 

Կազմակերպությունների ֆինանսատնտեսական վիճակի դիտարկում (մոնիտորինգի իրականացում) 
Հաշվետու ժամանակահատվածում ՀՀ կառավարության 05.10.2017թ. N 1262-Ն որոշման համաձայն իրականացվել է 2020թ-ի հունվարի 1-ի դրությամբ պետական կառավարման մարմինների ենթակայության ֆինանսատնտեսական վերլուծության ենթակա առևտրային կազմակերպությունների ցանկերի համեմատում և ճշգրտում:
Հավաքագրվել և ուսումնասիրման փուլում են գտնվում վերոնշյալ որոշման 1-ին կետի 3-րդ ենթակետով հաստատված «Կազմակերպությունների գործունեության արդյունավետությունը որոշելու, գործադիր մարմինների ղեկավարների կատարած աշխատանքը գնահատելու և առաջարկություններ ներկայացնելու» կարգի համաձայն պետական կառավարման մարմինների կողմից տրամադրված իրենց ենթակայության այն առևտրային կազմակերպությունների 2019թ. ֆինանսատնտեսական ցուցանիշները, որոնք 2018թ. գործունեության արդյունքներով համարվել են խոշոր կազմակերպություններ: 
Կազմակերպությունների կառավարման համակարգում

ՀՀ կառավարության 07.11.2019թ. N 1533-Ա որոշմամբ «Տավուշի ուսուցիչների վերապատրաստման կենտրոն» ԴՓԲԸ-ի 100% պետական սեփականություն հանդիսացող բաժնետոմսերը աճուրդային եղանակով մասնավորեցվել են: 
ՀՀ կառավարության 12.03.2020թ. N 285-Ա որոշմամբ «Նևրոզների կլինիկա» ՓԲԸ-ի 100% պետական սեփականություն հանդիսացող բաժնետոմսերը ներկայացվելու են մրցույթով մասնավորեցման:

Ընթացիկ փուլում են գտնվում ՀՀ կառավարության 05.03.2020թ. N 243-Ա որոշման համաձայն «Երվերելակ» ՓԲԸ-ի 100% պետական սեփականություն հանդիսացող բաժնետոմսերը դասական աճուրդով մասնավորեցման աշխատանքները: 

ՀՀ վարչապետի 19.02.2020թ. N 210-Ա որոշմամբ հաստատված ժամանակացույցի համաձայն 2 ընկերության պետական սեփականություն հանդիսացող բաժնետոմսերը մասնավորեցնելու նպատակով ներկայացվել են գնահատման համար անհրաժեշտ ելակետային տվյալների փաթեթներ։

Հաշվետու ժամանակահատվածում հրավիրվել են 2 արտահերթ ժողով և տնօրենների խորհրդի 4 նիստ, իրականացվել են 2 ընկերության բաժնետոմսերի հանձնման-ընդունման աշխատանքներ:

Կազմակերպությունների լուծարման գործընթացի կազմակերպում

Հաշվետու ժամանակահատվածում ստեղծվել են 2 կազմակերպութան լուծարման հանձնաժողովներ, 2 կազմակերպության լուծարման գործընթացն ավարտվել է։
01.04.2020թ. դրությամբ լուծարման գործընթացում են գտնվում 15 կազմակերպություն: 

Հաշվետու ժամանակահատվածում լուծարվող կազմակերպություններում մարվել է շուրջ 118950.0 հազ.դրամ կրեդիտորական պարտք, որից՝ ՀՀ պետական բյուջե` 37709.0 հազ.դրամ, համայնքային բյուջե՝ 1447.0 հազ.դրամ, աշխատավարձի գծով` 41344.0 հազ.դրամ և այլ կրեդիտորական պարտք՝ 38450.0 հազ.դրամ:
Հաշվետու ժամանակահատվածում՝

1. ՀՀ կառավարության քննարկմանն է ներկայացվել «Հայաստանի Հանրապետության 2020թ-ի պետական բյուջեում վերաբաշխում, Հայաստանի Հանրապետության կառավարության 2019 թ-ի դեկտեմբերի 26-ի N1919-Ն որոշման մեջ փոփոխություններ և լրացումներ կատարելու, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագիծը, որն ընդունվել է 13.02.2020թ. N 170-Ն որոշմամբ: Սույն որոշմամբ լուսադիոդային լուսատուներ, սահադաշտի վերազինման համար սառնարանային սարքերի կոմպրեսորներ ու սարքավորումներ, երաժշտական գործիք (ռոյալ), ձայնային սարքավորումներ, լուսային սարքեր և էլեկտրական լամպեր ձեռք բերելու նպատակով «Կարեն Դեմիրճյանի անվան մարզահամերգային համալիր» ՊՈԱԿ-ին հատկացվել է 718 489.3 հազ. դրամ:

2. ՀՀ կառավարության քննարկմանն է ներկայացվել «Պետական գույքը մասնավորեցնելու մասին» ՀՀ կառավարության որոշման նախագիծը, որն ընդունվել է 12.03.2020թ. N 285-Ա որոշմամբ: Սույն նախագծով նախատեսվում է մրցույթով մասնավորեցնել «Նևրոզների կլինիկա» ՓԲԸ-ի 100% պետական սեփականություն հանդիսացող բաժնետոմսերը:

3. ՀՀ կառավարության քննարկմանն է ներկայացվել «Գույք օտարելու թույլտվություն տալու և գույք ամրացնելու մասին» ՀՀ կառավարության որոշման նախագիծը, համաձայն որի նախատեսվում է Տաշիրի բժշկական կենտրոն կառուցելու նպատակով «Հայավտոկայարան» ՓԲԸ-ին թույլատրել սեփականության իրավունքով իրեն պատկանող՝ 451.6 քառ. մետր մակերեսով ավտոկայանի շենքը և դրա օգտագործման ու սպասարկման համար հատկացված 0.7021 հեկտար հողամասը անհատույց օտարել Հայաստանի Հանրապետությանը, որից հետո ամրացնել Լոռու մարզպետարանին:

4. ՀՀ կառավարության քննարկմանն է ներկայացվել «Մաշկաբանության և սեռավարակաբանական բժշկագիտական կենտրոն» ՓԲԸ-ի պետական սեփականություն հանդիսացող բաժնետոմսերի կառավարման լիազորությունները Հայաստանի Հանրապետության առողջապահության նախարարությանը վերապահելու մասին» ՀՀ կառավարության որոշման նախագիծը:

5. Մշակվել և շրջանառության մեջ է դրվել «Պետական գույքը մասնավորեցնելու մասին» ՀՀ կառավարության որոշման նախագիծը, համաձայն որի նախատեսվում է «Միջուկային և ռադիացիոն անվտանգության գիտատեխնիկական կենտրոն» ՓԲԸ-ի 100% պետական սեփականություն հանդիսացող բաժնետոմսերը մասնավորեցնել ուղղակի վաճառքի ձևով:
6. ՀՀ կառավարության քննարկմանն է ներկայացվել «Երվերելակ» փակ բաժնետիրական ընկերությունը մասնավորեցնելու մասին» ՀՀ կառավարության որոշման նախագիծը, որն ընդունվել է ՀՀ կառավարության 05.03.2020թ. N 243-Ա որոշմամբ: Նախատեսվում է ընկերության 100% պետական սեփականություն հանդիսացող բաժնետոմսերը մասնավորեցնել դասական աճուրդով։ 

7. Մշակվել և շրջանառության մեջ է դրվել «Հայաստանի Հանրապետության 2020 թ-ի պետական բյուջեում և Հայաստանի Հանրապետության կառավարության 2019 թ-ի դեկտեմբերի 26-ի N 1919-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագիծը /«Ռադիոիզոտոպների արտադրության կենտրոն» ՓԲԸ/:

8. Մշակվել և շրջանառության մեջ է դրվել «Գալակտիկա» ՓԲԸ-ի պետական սեփականություն հանդիսացող բաժնետոմսերի կառավարման լիազորությունները Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին վերապահելու մասին» ՀՀ կառավարության որոշման նախագիծը:

9. ՀՀ կառավարության քննարկմանն է ներկայացվել «Ավտոմատիկա» ՓԲԸ-ի բաժնետոմսերի մասնավորեցման նախապատրաստական աշխատանքների մասին» ՀՀ կառավարության որոշման նախագիծը, համաձայն որի ՀՀ պաշտպանության նախարարության և ընկերության միջև եղած դեբիտորական և կրեդիտորական պարտավորությունների փոխադարձ ճշգրտման աշխատանքների կատարումց հետո ընկերության 80% պետական սեփականություն հանդիսացող բաժնետոմսերը կներկայացվեն մասնավորեցման:

10. Հաշվետու ժամանակահատվածում մշակվել և 19.02.2020թ-ին ընդունվել է ՀՀ վարչապետի «2020 թվականի ընթացքում պետական գույքի մասնավորեցման նախապատրաստական աշխատանքների կատարման ժամանակացույցը հաստատելու մասին» N 210-Ա որոշումը:
 2. Պետական գույքի հաշվառման գրանցամատյանի վարում 

Հաշվետու ժամանակահատվածում գրանցված է 982 գույքային միավոր, որից՝ պետական սեփականություն հանդիսացող և կանոնադրական կապիտալում պետական բաժնեմաս ունեցող իրավաբանական անձանց գույքի կազմում ընդգրկված 594 միավոր անշարժ գույք, պետական սեփականություն հանդիսացող 387 միավոր տրանսպորտային միջոց, պետական սեփականություն հանդիսացող 1 միավոր մտավոր սեփականության օբյեկտ:
3. Պետական անշարժ ու շարժական գույքի տնօրինում և օգտագործում

2020թ-ի առաջին եռամսյակի ընթացքում Կոմիտեի կողմից մշակվել և շրջանառության մեջ են դրվել պետական գույքի տնօրինման վերաբերյալ ՀՀ կառավարության 23 որոշման նախագիծ, որից 1-ն ընդունվել է ՀՀ կառավարության կողմից, 17-ը գտնվում է շրջանառության մեջ, 5-ը ներկայացվել է ՀՀ կառավարության քննարկմանը։
Հաշվետու ժամանակահատվածում պետական ոչ առևտրային կազմակերպություններին ամրացված գույքի աճուրդով վարձակալության տրամադրման նպատակով 53 հայտ ներկայացվել է աճուրդի, 4 աճուրդ կայացել է։

Ներկայացված 40 հայտերի հիմքով նախկին վարձակալների հետ կնքվել են համապատասխան պայմանագրեր։
Պետական գույքի վարձակալության տրամադրման ոլորտում 1702.44 քառ. մետր ընդհանուր մակերեսով ոչ բնակելի տարածք է տրամադրվել վարձակալության 5 վարձակալի, որի արդյունքում ՀՀ պետական բյուջե փաստացի կմուտքագրվի 1467.4 հազ.դրամ ամսական վարձավճար։

2020թ-ի առաջին եռամսյակի ընթացքում 50 անշարժ գույքի նկատմամբ իրականացվել են պետական սեփականության իրավունքի պետական գրանցում՝ այդ թվում ուղղվել է 43 միավոր անշարժ գույքի իրավունքի պետական գրանցման վկայական:

Հաշվետու ժամանակահատվածում Կոմիտեում ստեղծված գույքի հանձնման-ընդունման հանձնաժողովի կողմից Կոմիտեի հաշվեկշիռ է ընդունվել 188 գույքային միավոր, որից 51-ը հանդիսանում է անշարժ գույք, 106-ը՝ շարժական գույք, 31-ը՝ տրանսպորտային միջոց։ 

4. Պետական գույքի օտարում և մասնավորեցում
Հաշվետու ժամանակահատվածում ՀՀ օրենսդրությամբ սահմանված կարգով ՀՀ կառավարության քննարկմանն է ներկայացվել պետական գույքն օտարելու մասին ՀՀ կառավարության որոշման 4 նախագիծ, որից 2-ն ընդունվել են ՀՀ կառավարության կողմից։ Նշված նախագծերով օտարման է ներկայացվել 9 անվանում անշարժ գույք և 1 միավոր շաժական գույք /ըստ օտարման ձևի՝ 8-ն աճուրդ, 2-ը մրցույթ/։ 

Շրջանառության մեջ է դրվել նաև պետական անշարժ գույքն օտարելու մասին 2 նախագիծ։ Նշված նախագծերով օտարման է ներկայացվել 2 անվանում անշարժ գույք /ըստ օտարման ձևի՝ 1-ն աճուրդ, 1-ն ուղղակի վաճառք/։

Պետական գույքի կառավարման կոմիտեի նախագահի կողմից հաստատված հրամանի համաձայն օտարման է ներկայացվել 1 անվանում անշարժ գույք /ըստ օտարման ձևի՝ աճուրդ/։

 Մշակվել և Պետական գույքի կառավարման կոմիտեի նախագահի կողմից հաստատվել է շարժական գույքի աճուրդով օտարման վերաբերյալ 4 հրաման: Նշված հրամաններով օտարման է ներկայացվել 10 միավոր շարժական գույք և պետական սեփականություն հանդիսացող շենքերի վերանորոգման արդյունքում առաջացած 12 անվանում պիտանի գույք:

 Հաշվետու ժամանակահատվածում ընթացքում «Գույքի գնահատման և աճուրդի կենտրոն» ՊՈԱԿ-ի կողմից իրականացվել են 120 միավոր գույքի աճուրդների կազմակերպման աշխատանքներ, որից՝ 4 միավոր շարժական գույք վաճառվել է, 18 միավոր այլ շարժական գույք վաճառվել է, 1 մասնավորեցման աճուրդ կայացել է, 1 միավոր անշարժ գույքի աճուրդ կայացել է, 1 միավոր անշարժ գույքի աճուրդ չի չկայացել, 1 միավոր անշարժ գույքի աճուրդի արդյունքներ ամփոփվել են, 7 միավոր այլ շարժական գույքի աճուրդի արդյունքներ ամփոփվել են, 1 միավոր շարժական գույքի աճուրդի արդյունքներ ամփոփվել են, 14 միավոր շարժական գույքի աճուրդ չի չկայացել 351 միավոր այլ շարժական գույքի աճուրդ չի չկայացել 7 տարածքի վարձակալության իրավունքի տրամադրման նպատակով կազմակերպվել և անցկացվել են աճուրդներ, արդյունքները ամփոփվել են, 15 տարածքի վարձակալության իրավունքի տրամադրման նպատակով աճուրդները չեն կայացել, 3 միավոր շարժական գույքի աճուրդ պայմանագրային հիմունքներով կայացել է, 2 միավոր շարժական գույքի աճուրդ պայմանագրային հիմունքներով չի կայացել, 109 միավոր պայմանագրային հիմունքներով այլ շարժական գույքի աճուրդի արդյունքներ ամփոփվել են:
2020թ-ի առաջին եռամսյակի ընթացքում Կոմիտեն կնքել է հետևյալ պայմանագրերը՝ 1-ը մասնավորեցման (աճուրդի ձևով), 20-ն ոչ բնակելի տարածքի անհատույց օգտագործման, 4-ն ոչ բնակելի տարածքի վարձակալության, 15-ը բնակելի տարածքի նվիրատվության, 4-ը նվիրատվության, 1-ը նվիրաբերության, 3-ը ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման: 
Հաշվետու ժամանակահատվածում Կոմիտեն կնքել է նաև հետևյալ համաձայնագրերը՝ 1-ն ոչ բնակելի տարածքի անհատույց օգտագործման պայմանագրում փոփոխություն կատարելու մասին, 1-ը ոչ բնակելի տարածքի անհատույց օգտագործման պայմանագիրը լուծելու մասին, 2-ը ոչ բնակելի տարածքի վարձակալության պայմանագրում փոփոխություն կատարելու մասին, 
Հաշվետու ժամանակահատվածում կատարվել են 65 անվանում /185 միավոր/ գույքի գույքագրման աշխատանքներ, որից՝ Կոմիտեին ամրացված 10 անվանում /24 միավոր/ անշարժ գույքի, Կոմիտեի հաշվեկշռում հաշվառված 55 անվանում /161 միավոր/ շարժական գույքի։ 

2020թ-ի առաջին եռամսյակի ընթացքում «Գույքի գնահատման և աճուրդի կենտրոն» ՊՈԱԿ-ի կողմից կատարվել են 120 միավոր գույքագրման աշխատանքներ, որից՝ 2 միավոր անշարժ գույքի վարձավճարի շուկայական արժեքի գնահատման, 16 միավոր շարժական գույքի՝ հաշվեկշիռ ներառելու նպատակով, 7 միավոր անշարժ գույքի՝ օտարման նպատակով, 5 միավոր շարժական գույքի՝ օտարման նպատակով, 83 միավոր տրանսպորտային միջոցների՝ օտարման նպատակով, 1 միավոր ընկերության գույքի՝ մասնավորեցման նպատակով, 3 միավոր անշարժ գույքի՝ անհատույց օգտագործման իրավունքով տրամադրելու համար, 3 միավոր գնահատում՝ իրականացված պայմանագրային հիմունքներով։ 

Հաշվետու ժամանակահատվածում պահառության է ընդունվել 39 միավոր գույք, իսկ պահառությունից հանվել (օտարվել) է 4 միավոր գույք: 
2020 թ-ի առաջին եռամսյակի ընթացքում «Գույքի գնահատման և աճուրդի կենտրոն» ՊՈԱԿ-ի կողմից իրականացվել են հետևյալ սպասարկման աշխատանքներ՝ ոչ կառավարական շենքերում 8995.76 մ2 մակերեսի, Կառավարական 2-րդ շենքի 31․747 մ2 մակերեսի, Կառավարական 3-րդ շենքի 30․897 մ2 մակերեսի:
5. Պետական գույքի մասնավորեցումից, օտարումից և վարձակալությունից ստացված միջոցներ
2020թ-ի առաջին եռամսյակի ընթացքում (31.03.2020թ. դրությամբ)՝
Պետական գույքի օտարումից ստացված միջոցները կազմել են 48 295.7 հազ.դրամ, որից ՀՀ պետական բյուջե է փոխանցվել 35 146.6 հազ.դրամ (այդ թվում Կոմիտեի արտաբյուջե՝ 0.0 հազ.դրամ), համապատասխան համայնքային բյուջե՝ 13 149.1 հազ.դրամ:

Պետական գույքի մասնավորեցումից ստացված միջոցները կազմել են 48 935.4 հազ.դրամ, որից՝ ՀՀ պետական բյուջե է փոխանցվել 37 188.5 հազ.դրամ, իսկ համապատասխան համայնքային բյուջե՝ 11 746.8 հազ.դրամ: 

Պետական գույքի վարձակալությունից փաստացի ՀՀ պետական բյուջե է մուտքագրվել 65 152.6 հազ.դրամ:
ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման պայմանագրերից փաստացի մուտքագրվել է 65 328.2 հազ.դրամ, որից ՀՀ պետական բյուջե է փոխանցվել 18 850.0 հազ.դրամ (այդ թվում` այլ կառավարչական հիմնարկների արտաբյուջեներ 4 889.5 հազ.դրամ), իսկ համապատասխան ՊՈԱԿ-ների բյուջեներ՝ 46 478.2 հազ.դրամ: 

Պետական սեփականություն համարվող հողերի կադաստրային արժեքի վճարումից մուտքերը կազմել են 43 750.5 հազ.դրամ: 

Ամփոփում. 

վերը նշված հոդվածներով ստացված դրամական միջոցները կազմել են 271 462.3 հազ.դրամ, որից ՀՀ պետական բյուջե է փոխանցվել 200 088.2 հազ.դրամ (այդ թվում Կոմիտեի արտաբյուջե է փոխանցվել 0.0 հազ.դրամ, իսկ այլ կառավարչական հիմնարկների արտաբյուջեներ՝ 4 889.5 հազ.դրամ), համայնքային բյուջեներ են փոխանցվել 24 895.9 հազ.դրամ, ՊՈԱԿ-ների բյուջեներ՝ 46 478.2 հազ.դրամ: 

6. Կոմիտեի կողմից և ընդդեմ Կոմիտեի ներկայացված հայցադիմումները

 Հաշվետու ժամանակահատվածում Կոմիտեն իրականացրել է պետական գույքի կառավարման բոլոր գործարքներով ստանձնած պայմանագրային պարտավորությունների պատշաճ կատարման հսկողությունը: Այս ոլորտում Կոմիտեի գործունեությունը կապված է նաև դատարաններում որպես հայցվոր և պատասխանող հանդես գալու հետ: 

Հաշվետու ժամանակահատվածում Կոմիտեի կողմից նախապատրաստվել և ՀՀ դատական ատյաններ է ներկայացվել 17 հայցադիմում, 4 հայցադիմումի պատասխան, 1 գրավոր առարկություն, 1 սնանկության պահանջ, 1 վերաքննիչ բողոք, 1 վերաքննիչ բողոքի պատասխան, 4 վճռաբեկ բողոք, վարույթում գտնվող 38 գործերով (քաղաքացիական, վարչական, սնանկության) ապահովվել է դատական ներկայացուցչություն։ 
Հաշվետու ժամանակահատվածում հարուցված հայցերի և արտադատական կարգով ՀՀ պետական բյուջե է վերադարձվել 7 594.2 հազ.դրամ գումար, որից մասնավորեցման գործերով՝ 2 600.0 հազ.դրամ գումար, վարձակալական գործերով՝ 4 994.2 հազ դրամ գումար։

ՀՀ գլխավոր դատախազության հետ համատեղ աշխատանքի արդյունքում՝ նախապատրաստված նյութերով հարուցվել է 6 քրեական գործ, իսկ որոշ գործեր գտնվում են ուսումնասիրության փուլում։ 
7. Օրենսդրության բարելավումներ և բարեփոխումներ
1. Հաշվետու ժամանակահատվածում՝ 26.03.2020թ-ին ընդունվել է «Պետական գույքի օտարման և վարձակալության տրամադրման նպատակով էլեկտրոնային աճուրդի անցկացման կարգը հաստատելու և Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություն կատարելու մասին» ՀՀ կառավարության N 395-Ն որոշումը:
2. Մշակվել և ՀՀ կառավարության քննակմանն է ներկայացվել «Պետական գույքի մասնավորեցման ծրագրի կատարման 2019 թվականի հաշվետվության մասին» ՀՀ օրենքի նախագիծը:

3. Մշակվել և շրջանառության մեջ է դրվել «Պետական գույքի մասնավորեցման 2017-2020 թվականների ծրագրի Հայաստանի Հանրապետության օրենքում լրացում կատարելու մասին» ՀՀ օրենքի նախագիծը:

4. Լրամշակվել և ՀՀ կառավարություն է ներկայացվել Հայաստանի Հանրապետության կառավարության 2011 թվականի մարտի 24-ի N 305-Ն որոշման մեջ փոփոխություն և լրացումներ կատարելու մասին ՀՀ կառավարության որոշման նախագիծը, որով առաջարկվում է նվիրատվությամբ տրամադրել 57 բնակելի տարածք (52 ընտանիք, 134 անձ):

5. Մշակվել և շրջանառության մեջ է դրվել «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին»

ՀՀ կառավարության որոշման նախագիծը: (4 ընտանիք, 8 անձ, 4 բնակարան)

6. Մշակվել և շրջանառության մեջ է դրվել Հայաստանի Հանրապետության կառավարության 2011 թվականի մարտի 24-ի N 305-Ն որոշման մեջ փոփոխություններ կատարելու մասին ՀՀ կառավարության որոշման փոփոխությունների մասով/:

7. Մշակվել և շրջանառության մեջ է դրվել «Պետական գույքի կառավարման 2018-2020 թվականների ծրագրի կատարման 2019 թվականի հաշվետվությանը հավանություն տալու մասին» ՀՀ կառավարության որոշման նախագիծը, որը ներկայացվել է ՀՀ արդարադատության նախարարության կարծիքի:

